
I. ລາຍການລາງວັນ 
ລາງວັນທຸລະກິດອາຊຽນດີເດັ່ນ ແຫ່ງ ສປປ ລາວ (ABAL) 2019 ມີລາງວັນດັ່ງລຸ່ມນີ້:
1. ລາງວັນຂະແໜງການບູລິມະສິດດີເດັ່ນ (1 ລາງວັນຕໍ່ 1 ຂະແໜງການ - ມີທັງໝົດ 12 ລາງວັນ)
	 ຂະແໜງກະສິກໍາ 
 ຂະແໜງພະລັງງານ 
 ຂະແໜງການປະມົງ
 ຂະແໜງປຸງແຕ່ງອາຫານ ແລະ ເຄື່ອງດື່ມ
 ຂະແໜງຫັດຖະກໍາ
 ຂະແໜງ ICT
 ຂະແໜງໂຄງລ່າງພື້ນຖານ
 ຂະແໜງອຸດສາຫະກຳແຜ່ນແພ
 ຂະແໜງການທ່ອງທ່ຽວ
 ຂະແໜງການຂົນສົ່ງ/ໂລຈິດສ໌ຕິກ	
 ຂະແໜງຄ້າຂາຍຍົກ/ຍ່ອຍ
 ຂະແໜງຜະລິດຕະພັນໄມ້
	ດາວໂຫຼດ ແບບຟອມສະໝັກ



2. ລາງວັນ SME ດີເດັ່ນ (1 ລາງວັນຕໍ່ 1 ຂະແໜງການ - ມີທັງໝົດ 4 ລາງວັນ)

 ການຂະຫຍາຍໂຕຂອງທຸລະກິດ 					ດາວໂຫຼດ ແບບຟອມສະໝັກ
 ການຈ້າງງານ 					ດາວໂຫຼດ ແບບຟອມສະໝັກ
 ນະວັດຕະກຳ						ດາວໂຫຼດ ແບບຟອມສະໝັກ
 ການປະກອບສ່ວນຕໍ່ສັງຄົມ (CSR)	 		ດາວໂຫຼດ ແບບຟອມສະໝັກ

3. ລາງວັນພິເສດ (1 ລາງວັນຕໍ່ 1 ຂະແໜງການ - ມີທັງໝົດ 9 ລາງວັນ)
 ຜູ້ປະກອບການໝຸ່ມດີເດັ່ນ	 			ດາວໂຫຼດ ແບບຟອມສະໝັກ
 ຜູ້ປະກອບການຍິງດີເດັ່ນ		 		ດາວໂຫຼດ ແບບຟອມສະໝັກ
 ເພື່ອນມິດ ສປປ ລາວ (3 ລາງວັນ)			ດາວໂຫຼດ ແບບຟອມສະໝັກ
 ທຸລະກິດເພື່ອສັງຄົມແບບຍືນຍົງດີເດັ່ນ	 		ດາວໂຫຼດ ແບບຟອມສະໝັກ
 ທຸລະກິດຄອບຄົວດີເດັ່ນ		 		ດາວໂຫຼດ ແບບຟອມສະໝັກ
 ທຸລະກິດລິເລີ້ມ ແລະ ຂັບເຄື່ອນນະວັດຕະກໍາດີເດັ່ນ		ດາວໂຫຼດ ແບບຟອມສະໝັກ
 ທຸລະກິດສີຂຽວດີເດັ່ນ			 		ດາວໂຫຼດ ແບບຟອມສະໝັກ

	ລາຍການລາງວັນ ແລະ ຄໍາອະທິບາຍ

	1. ລາງວັນຂະແໜງການບູລິມະສິດເຊື່ອມໂຍງຂອງລາວ

	ຜູ້ສະຫມັກ ຕ້ອງໄດ້ສະແດງໃຫ້ເຫັນເຖິງຄວາມອາດສາມາດຕໍ່ກັບຂະແໜງບູລິມະສິດການເຊື່ອມໂຍງໃນ ສປປ ລາວ ເພື່ອເປັນຫລັກຖານໃນການສົ່ງເສີມ ແລະ ພັດທະນາເສດຖະກິດ ໃນ ສປປ ລາວ. ວິສາຫະກິດຂະໜາດໃດກໍ່ສາມາດສະໝັກໄດ້.

	2. ລາງວັນ ວິສາຫະກິດຂະໜາດນ້ອຍ ແລະ ກາງ ດີເດັ່ນ 

	ການຂະຫຍາຍໂຕຂອງທຸລະກິດ 
	ຜູ້ສະຫມັກ ຕ້ອງໄດ້ສະແດງໃຫ້ເຫັນເຖິງແນວຄິດລິເລີ່ມ ແລະ ຄວາມຕັ້ງໃຈ ທີ່ຈະດໍາເນີນທຸລະກິດໃຫມ່ທີ່ເປັນແນວຫນ້າ ແລະ ລວມໄປເຖິງຫລັກຖານຂອງການຂະຫຍາຍຕົວທາງທຸລະກິດທີ່ຍືນຍົງ ແລະ ປະສົບຜົນສໍາເລັດທາງດ້ານການຄ້າ ໃນລະດັບທີ່ໂດດເດັ່ນສໍາລັບຂະໜາດການດໍາເນີນງານຂອງຜູ້ສະໝັກ.

	ການຈ້າງງານ
	ຜູ້ສະໝັກ ຕ້ອງໄດ້ສະແດງໃຫ້ເຫັນເຖິງການຄວາມມຸ່ງໝັ້ນຕໍ່ການກະຕຸກສຸກຍູ້ ແລະ ສົ່ງເສີມບຸກຄະລາກອນໃນສະຖານທີ່ເຮັດວຽກ. ການຄັດເລືອກຂອງລາງວັນນີ້ ແມ່ນຮຽກຮ້ອງໃຫ້ມີການສະແດງໃຫ້ເຫັນເຖິງກົນລະຍຸດຂອງການພັດທະນາບຸກຄະລາກອນໃນການສ້າງແຮງຈູງໃຈ, ການສ້າງຄວາມມຸ້ງໝັ້ນ ແລະ ປະສິດທິພາບຂອງແຮງງານ ເປັນແນວໃດ.

	ນະວັດຕະກຳ
	ຜູ້ສະຫມັກ ຕ້ອງໄດ້ສະແດງໃຫ້ເຫັນເຖິງຄວາມອາດສາມາດໃນການສ້າງ, ບໍາລຸງຮັກສາ ແລະ ພັດທະນາຜະລິດຕະພັນ ຫລື ການບໍລິການໃໝ່ໆ. ຜູ້ທີ່ໄດ້ຮັບຜົນສໍາເລັດ ແມ່ນສາມາດເຂົ້າຮ່ວມໄດ້ ແຕ່ຈະບໍ່ຈໍາກັດ ກ່ຽວກັບການປະດິດ, ການອອກແບບ, ການຜະລິດ, ຜົນການເຮັດວຽກ, ການຕະຫຼາດ ແລະ ການຈັດຈໍາໜ່າຍຜະລິດຕະພັນ ແລະ ການບໍລິການຂອງພວກເຂົາ. 

	ປະກອບສ່ວນຕໍ່ສັງຄົມ (CSR)
	ຜູ້ສະຫມັກ ຕ້ອງໄດ້ສະແດງໃຫ້ເຫັນເຖິງຄວາມຮັບຜິດຊອບທີ່ມີມາດຖານສູງ ໃນການຈັດການ ແລະ ບູລະນະ ຕໍ່ກັບການປະກອບສ່ວນການພັດທະນາຕໍ່ສັງຄົມຂອງທຸລະກິດຕົນ ເພື່ອສ້າງຜົນກະທົບທາງບວກໃນສະຖານທີ່ເຮັດວຽກ, ຕະຫລາດ, ສິ່ງແວດລ້ອມ ແລະ ຊຸມຊົນ.

	3. ລາງວັນພິເສດ

	ຜູ້ປະກອບການໝຸ່ມດີເດັ່ນ
	ຜູ້ສະຫມັກ ຕ້ອງໄດ້ສະແດງໃຫ້ເຫັນເຖິງຄວາມສາມາດ ແລະ ຜົນປະກອບການທີ່ໂດດເດັ່ນ ເພື່ອເປັນຫລັກຖານ ໂດຍອີງໃສ່ ຈໍານວນ ແລະ ຄຸນະພາບຂອງທຸລະກິດ ແລະ ວິສາຫະກິດ ທາງສັງຄົມ.

	ຜູ້ປະກອບການຍິງດີເດັ່ນ
	ຜູ້ສະຫມັກ ຕ້ອງເປັນຜູ້ຍິງ ແລະ ຕ້ອງໄດ້ສະແດງໃຫ້ເຫັນເຖິງທັກສະທີ່ດີ ແລະ ປະສິດທິພາບໃນການເປັນຜູ້ນໍາທຸລະກິດ.

	ເພື່ອນມິດ ສປປ ລາວ 
	ຜູ້ສະຫມັກ ແມ່ນຈະຕ້ອງເປັນນັກທຸລະກິດຕ່າງປະເທດ ທີ່ດໍາເນີນທຸລະກິດ ໃນ ສປປ ລາວ ເຊິ່ງໄດ້ມີການສົ່ງເສີມ ໃນການພັດທະນາເສດຖະກິດສັງຄົມ ພາຍໃນ ສປປ ລາວ.

	ທຸລະກິດເພື່ອສັງຄົມແບບຍືນຍົງດີເດັ່ນ
	ຜູ້ສະໝັກຕ້ອງສະແດງໃຫ້ເຫັນນະວັດຕະກໍາ ແລະ ການປະກອບສ່ວນອັນຍືນຍົງທີ່ສໍາຄັນຕໍ່ຊຸມຊົນທີ່ດ້ອຍໂອກາດໃນ ສປປ ລາວ.

	ທຸລະກິດຄອບຄົວດີເດັ່ນ
	ຜູ້ສະໝັກຕ້ອງເປັນຄອບຄົວທຸລະກິດ ເຊິ່ງບັນລຸຜົນສໍາເລັດ ແລະ ເຕີບໂຕທາງທຸລະກິດທີ່ໂດດເດັ່ນໃນ ສປປ ລາວ. 

	ທຸລະກິດລິເລີ້ມ ແລະ ຂັບເຄື່ອນນະວັດຕະກໍາດີເດັ່ນ (IDE)
	ຜູ້ສະໝັກຕ້ອງຢູ່ໃນຂັ້ນຕອນການເລີ່ມຕົ້ນ ແລະ ກໍາລັງຈະດໍາເນີນທຸລະກິດໃນ ສປປ ລາວ ເຊິ່ງປະກອບສ່ວນຕໍ່ການພັດທະນາເສດຖະກິດ-ສັງຄົມຂອງປະເທດໃນໄລຍະເວລາ 2-5 ປີຂອງການດໍາເນີນງານ.

	ທຸລະກິດສີຂຽວດີເດັ່ນ
	ຜູ້ສະໝັກຕ້ອງສະແດງໃຫ້ເຫັນຄວາມຕັ້ງໃຈທີ່ສໍາຄັນ ແລະ ຄວາມຮັບຜິດຊອບໃນຂົງເຂດການອະນຸລັກຮັກສາສິ່ງແວດລ້ອມ. 


 


II. ເງື່ອນໄຂການສະໝັກ
ບໍລິສັດ ແລະ ຜູ້ປະກອບການສ່ວນບຸກຄົນ ສາມາດສະໝັກເຂົ້າຮ່ວມຊິງລາງວັນ ABAL 2019 ແລະ ສາມາດຍື່ນສະໝັກໄດ້ຫຼາຍກວ່າ 1 ລາຍການລາງວັນ. ເງື່ອນໄຂພື້ນຖານຂອງການສະໝັກມີດັ່ງຕໍ່ໄປນີ້: 
A. ບໍລິສັດຂະໜາດໃຫຍ່ (Large-Size Company)
1. ເປັນທຸລະກິດທີ່ມີຜູ້ຖືຮຸ້ນເປັນຄົນໃນປະເທດອາຊຽນ/ຄົນລາວຢ່າງໜ້ອຍ 40% ແລະ ມີການດໍາເນີນທຸລະກິດໃນ ສປປ ລາວ;
2. ດໍາເນີນທຸລະກິດຢ່າງໜ້ອຍ 5 ປີ ແລະ ມີການກວດສອບບັນຊີການເງິນ 3 ປີ; ແລະ
3. ສາມາດປະຕິບັດຕາມເງື່ອນໄຂລຸ່ມນີ້:
· ລາຍຮັບຕໍ່ປີຢ່າງໜ້ອຍ USD 500,000 
· ຊັບສິນຄົງທີ່ຫຼາຍກວ່າ USD 500,000 
· ມີພະນັກງານຢ່າງໜ້ອຍ 100 ຄົນ

B. ວິສາຫະກິດຂະໜາດນ້ອຍ ແລະ ກາງ (SMEs)
1. ເປັນທຸລະກິດທີ່ມີຜູ້ຖືຮຸ້ນເປັນຄົນອາຊຽນ/ຄົນລາວຢ່າງໜ້ອຍ 40% ແລະ ມີການດໍາເນີນທຸລະກິດໃນ ສປປ ລາວ;
2. ດໍາເນີນທຸລະກິດຢ່າງໜ້ອຍ 3 ປີ; 
3. ບົດລາຍງານການເງິນ 2 ປີ (ໄດ້ກວດສອບ ແລະ ບໍ່ໄດ້ກວດສອບ). ບົດລາຍງານການເງິນດັ່ງກ່າວແມ່ນ ເພື່ອປະເມີນການຂະຫຍາຍໂຕຂອງທຸລະກິດ. ໃນກໍລະນີບົດລາຍງານເງິນບໍ່ໄດ້ຮັບການກວດສອບ, ຜູ້ສະໝັກສາມາດຍື່ນບົດລາຍງານທີ່ບໍ່ໄດ້ຖືກກວດສອບໄດ້.
4. SMEs ເຂົ້າຮ່ວມຈະປະຕິບັດຕາມມາດຖານຂອງ SME ທີ່ໄດ້ກຳນົດໄວ້ຂອງ ສປປ ລາວ (ເບິ່ງເອກະສານຄັດຕິດລຸ່ມນີ້). 

C. ນັກທຸລະກິດໜຸ່ມ (Young Entrepreneurs)
1. ນັກທຸລະກິດໜຸ່ມ ເປັນຜູ້ສ້າງຕັ້ງທຸລະກິດຂອງຕົນເອງ ແລະ ປະສົບຜົນສໍາເລັດ ດ້ານການຕະຫຼາດ ຫຼື ຜະລິດຕະພັນ/ການບໍລິການທີ່ມີເອກະລັກສະເພາະ.
2. ອາຍຸຂອງຜູ້ຖືຮຸ້ນຫຼັກຕ້ອງແມ່ນ 45 ປີ ຫຼື ຕຳ່ກວ່າ.
3. ນັກທຸລະກິດໜຸ່ມຕ້ອງເປັນເຈົ້າຂອງທຸລະກິດຢ່າງໜ້ອຍ 20% ແລະ ຕ້ອງມີບົດບາດໃນຄະນະບໍລິຫານງານ ຫຼື ຄະນະອຳນວຍການ.
4. ເປັນວິສາຫະກິດທີ່ມີຜູ້ຖືຮຸ້ນເປັນຄົນອາຊຽນ/ຄົນລາວຢ່າງໜ້ອຍ 40% ແລະ ມີການດໍາເນີນທຸລະກິດໃນ ສປປ ລາວ.
5. ດຳເນີນທຸລະກິດແລ້ວເປັນເວລາ 2 ປີ ແລະ ມີບົດລາຍງານການເງິນທີ່ໄດ້ຖືກກວດສອບ ຫຼື ບໍ່ໄດ້ຖືກກວດສອບ. 
6. ສະແດງໃຫ້ເຫັນຄວາມສາມາດດ້ານນະວັດຕະກຳ ແລະ ພິສູດໃຫ້ເຫັນຄວາມສາມາດໃນການສ້າງ ແລະ ພັດທະນາຜະລິດຕະພັນ ແລະ ການບໍລິການໃໝ່.
7. ສະແດງໃຫ້ເຫັນຄວາມເຂັ້ມແຂງທາງດ້ານການເງິນ ແລະ ການເຕີບໂຕໃນໄລຍະ 2 ປີຜ່ານມາ.

D. ຜູ້ປະກອບການຍິງ (Women Entrepreneurs)
1. ຜູ້ປະກອບການເພດຍິງ ເປັນຜູ້ສ້າງຕັ້ງທຸລະກິດຂອງຕົນ ແລະ ປະສົບຜົນສໍາເລັດ ດ້ານການຕະຫຼາດ ຫຼື ຜະລິດຕະພັນ/ການບໍລິການທີ່ມີເອກະລັກສະເພາະ;
2. ຜູ້ບໍລິຫານເປັນຜູ້ຍິງ ເຊິ່ງເປັນຜູ້ປ່ຽນແປງລະບົບການຄຸ້ມຄອງໃນອົງກອນບໍ່ວ່າຈະເປັນ: ດ້ານຍຸດທະສາດການຕະຫຼາດ, ຮູບແບບການຄຸ້ມຄອງ, ການຄຸ້ມຄອງບຸກຄະລາກອນ, ຫຼື ວັດທະນະທໍາ ແລະ ການປະສົບຜົນສໍາເລັດໃນທຸລະກິດ ຫຼື ການປັບປຸງດ້ານປະສິດທິພາບ ທີ່ເປັນປະໂຫຍດຕໍ່ບໍລິສັດທັງໝົດ;
3. ຜູ້ປະກອບການຍິງ ຕ້ອງເປັນເຈົ້າຂອງທຸລະກິດຢ່າງໜ້ອຍ 20% ແລະ ຕ້ອງມີບົດບາດໃນຄະນະບໍລິຫານງານ ຫຼື ຄະນະອຳນວຍການ;
4. ເປັນວິສາຫະກິດທີ່ມີຜູ້ຖືຮຸ້ນເປັນຄົນອາຊຽນ/ຄົນລາວຢ່າງໜ້ອຍ 40% ແລະ ມີການດໍາເນີນທຸລະກິດໃນ ສປປ ລາວ.
5. ມີບົດລາຍງານການເງິນ 2 ປີ ທີ່ໄດ້ຖືກກວດສອບ  ຫຼື ບໍ່ໄດ້ຖືກກວດສອບ;  
6. ສະແດງໃຫ້ເຫັນຄວາມສາມາດດ້ານນະວັດຕະກຳ ແລະ ພິສູດໃຫ້ເຫັນຄວາມສາມາດໃນການສ້າງ ແລະ ພັດທະນາຜະລິດຕະພັນ ແລະ ການບໍລິການໃໝ່;
7. ສະແດງໃຫ້ເຫັນຄວາມເຂັ້ມແຂງທາງດ້ານການເງິນ ແລະ ການເຕີບໂຕໃນໄລຍະ 2 ປີຜ່ານມາ.

E. ເພື່ອນມິດ ສປປ ລາວ (Friends of Laos)
1. ບໍ່ແມ່ນທຸລະກິດທີ່ຄົນລາວເປັນເຈົ້າຂອງ ແລະ ຢ່າງໜ້ອຍ 40% ຂອງລາຍຮັບຕ້ອງເກີດຈາກການດໍາເນີນທຸລະກິດຂອງ ສປປ ລາວ;
2. ດໍາເນີນທຸລະກິດຢ່າງໜ້ອຍ 5 ປີ ແລະ ມີການກວດສອບບົດລາຍງານການເງິນ 3 ປີ; ແລະ
3. ທຸລະກິດທີ່ຈະເຂົ້າຮ່ວມໃນ ABAL 2019 ຈະຕ້ອງປະຕິບັດຕາມມາດຖານຂອງບໍລິສັດຂະໜາດໃຫຍ່ ຫຼື SMEs ໃນ ສປປ ລາວ.

F. ທຸລະກິດເພື່ອສັງຄົມແບບຍືນຍົງ
1. ເປັນວິສາຫະກິດທີ່ມີຮູບແບບການດໍາເນີນທຸລະກິດ ແລະ ເປົ້າໝາຍ ແນໃສ່ການສ້າງຜົນປະໂຫຍດໃຫ້ສັງຄົມ ຫຼື ກຸ່ມທີ່ດ້ອຍໂອກາດ, ແນໃສ່ເພື່ອແກ້ໄຂບັນຫາສັງຄົມ, ປັບປຸງຊຸມຊົນ, ໃຫ້ຄົນສາມາດເຂົ້າເຖິງການຈ້າງງານ ແລະ ຝຶກອົບຮົມ ຫຼື ຊ່ວຍຮັກສາສິ່ງແວດລ້ອມ.
2. ເປັນບໍລິສັດທີ່ມີຜູ້ຖືຮຸ້ນເປັນຄົນອາຊຽນ/ຄົນລາວຢ່າງໜ້ອຍ 40% ທີ່ແລະ ມີການດໍາເນີນທຸລະກິດໃນ ສປປ ລາວ.
3. ດຳເນີນທຸລະກິດແລ້ວຢ່າງໜ້ອຍເປັນເວລາ 2 ປີ ແລະ ມີບົດລາຍງານການເງິນ 2 ປີ ທີ່ໄດ້ຖືກກວດສອບ ຫຼື ບໍ່ໄດ້ຖືກກວດສອບ.
G.  ທຸລະກິດຄອບຄົວ
1. ການນໍາຂອງບໍລິສັດລວມມີສະມາຊິກຄອບຄົວລຸ້ນທີ 3 ຫຼື ບໍລິສັດທີ່ມີພີ່ນ້ອງຈາກຫຼາຍພາກສ່ວນເຂົ້າຮ່ວມໃນການນໍາພາ.
2. ຄອບຄົວມີ 51% ໃນກໍາມະສິດລວມ ແລະ ໃນການລົງຄະແນນສຽງ, ເຊິ່ງສາມາດຈັດຕັ້ງຍຸດທະສາດ ແລະ ຄຸນຄ່າໃຫ້ກັບບໍລິສັດ.
3. ເປັນວິສາຫະກິດທີ່ມີຜູ້ຖືຮຸ້ນເປັນຄົນອາຊຽນ/ຄົນລາວຢ່າງໜ້ອຍ 40% ແລະ ມີການດໍາເນີນທຸລະກິດໃນ ສປປ ລາວ.
4. ດຳເນີນທຸລະກິດແລ້ວຢ່າງໜ້ອຍເປັນເວລາ 2 ປີ ແລະ ມີບົດລາຍງານການເງິນ 2 ປີ ທີ່ໄດ້ຖືກກວດສອບ ຫຼື ບໍ່ໄດ້ຖືກກວດສອບ.

H. ທຸລະກິດລິເລີ້ມ ແລະ ຂັບເຂື່ອນນະວັດຕະກໍາ (Start-up)
1. ເປັນວິສາຫະກິດທີ່ມີຜູ້ຖືຮຸ້ນເປັນຄົນອາຊຽນ/ຄົນລາວຢ່າງໜ້ອຍ 40% ແລະ ມີການດໍາເນີນທຸລະກິດໃນ ສປປ ລາວ.
2. ດຳເນີນທຸລະກິດແລ້ວຢ່າງໜ້ອຍເປັນເວລາ 2 ປີ
3. ມີການກວດສອບບົດລາຍງານການເງິນ. ໃນກໍລະນີບົດລາຍງານເງິນບໍ່ໄດ້ຮັບການກວດສອບ, ຜູ້ສະໝັກສາມາດຍື່ນບົດລາຍງານທີ່ບໍ່ໄດ້ຖືກກວດສອບໄດ້.
4. ທຸລະກິດລິເລີ້ມຈະເຂົ້າຮ່ວມໃນງານ ABAL 2019 ຕ້ອງປະຕິບັດຕາມມາດຖານວິສາຫະກິດຈຸລະພາກ (MSME) ທີ່ກໍານົດໂດຍ ສປປ ລາວ (ເບິ່ງພາກ B SME)
I. ທຸລະກິດສີຂຽວ
1. ປັນວິສາຫະກິດທີ່ມີຮູບແບບການດໍາເນີນທຸລະກິດ ແລະ ເປົ້າໝາຍ ແນໃສ່ຄວາມຍືນຍົງ ໂດຍສະເພາະແມ່ນການສ້າງຄວາມເຂັ້ມແຂງທາງດ້ານການປົກປັກຮັກສາສິ່ງແວດລ້ອມ.
2. ເປັນວິສາຫະກິດທີ່ມີຜູ້ຖືຮຸ້ນເປັນຄົນອາຊຽນ/ຄົນລາວຢ່າງໜ້ອຍ 40% ແລະ ມີການດໍາເນີນທຸລະກິດໃນ ສປປ ລາວ.
3. ດຳເນີນທຸລະກິດແລ້ວຢ່າງໜ້ອຍເປັນເວລາ 2 ປີ ແລະ ມີບົດລາຍງານການເງິນ 2 ປີ ທີ່ໄດ້ຖືກກວດສອບ ຫຼື ບໍ່ໄດ້ຖືກກວດສອບ.

III. ຂັ້ນຕອນການສະໝັກ/ການຄັດເລືອກສໍາລັບ ABAL 2018
ການສະໝັກ ແລະ ການຄັດເລືອກທຸລະກິດດີເດັ່ນເພື່ອຊິງລາງວັນ ABAL 2019 ສາມາດຕິດຕາມຜ່ານຊ່ອງທາງຕໍ່ໄປນີ້:
· ສະໝັກຜ່ານຊ່ອງທາງແຫ່ງຊາດ (ສົ່ງເອກະສານໃຫ້ສະພາການຄ້າ ແລະ ອຸດສາຫະກໍາ ແຫ່ງຊາດລາວ ແລະ ຂັ້ນແຂວງ ເປັນເອກະສານ); ຫຼື 
· ສະໝັກອອນໄລ (ດາວໂຫຼດຟອມໄດ້ທີ່ www.lncci.la/aba2019 ແລະ ສົ່ງເຖິງ abalaos@lncci.la)

IV. ກໍານົດເວລາ

	ວັນທີ
	ກິດຈະກໍາ

	02 ສິງຫາ 2019
	ເປີດຮັບສະໝັກເປັນທາງການ

	25 ມີຖຸນາ -  02 ສິງຫາ 2019
	ໄລຍະເວລາຮັບສະໝັກ

	02 ສິງຫາ 2019
	ປິດຮັບສະໝັກ

	14 -15 ສິງຫາ 2019
	ປະຊຸມຄະນະກໍາມະການຜູ້ຕັດສິນ 

	20 ສິງຫາ 2019
	ປະກາດຜູ້ໄດ້ຮັບຊະນະເລີດລາງວັນ ABA Laos 2019

	06 ກັນຍາ 2019
	ງານຮັບລາງວັນ ທີ່ນະຄອນຫຼວງວຽງຈັນ, ສປປ ລາວ



V. ຕິດຕໍ່ພົວພັນ
ສະພາການຄ້າ ແລະ ອຸດສາຫະກໍາແຫ່ງຊາດລາວ 
ຈຸດປະສານງານແຫ່ງຊາດ ABA Laos 2019 
[bookmark: _Hlk14275188][bookmark: _GoBack]ໂທ: +856 20 5256 2729, 020 2814 0170
ແຟັກ: +856 21 452 580
ອີເມວ: abalaos@lncci.la  

